
GOUVÈNÈ CUOMO SIYEN LWA POU APWOUVE $50 MILYON DOLA NAN SEKOU ADISYONÈL 

POU ZÒN KI TE DEVASTE NAN INONDASYON YO 
 

Nan Konte Broome, Gouvènè a Anonse Tou $1.3 Milyon Dola nan Èd Adisyonèl pou Sekou pou Bitasyon 
Agrikòl yo, $1 Milyon Dola pou Biznis Main Street yo; $3 Milyon Dola pou Anboche Nouyòkè ki nan 

Chomaj pou Ede nan Redrèsman apre Inondasyon yo nan Southern Tier 
 
Jodi a, Gouvènè Andrew M. te ale nan Vil Johnson, Konte Broome, pou siyen lwa $50 milyon dola nan sekou 
adisyonèl pou zòn ki te devaste nan Siklòn Irene ak nan Tanpèt Twopikal Lee.   
 
Pou ede biznis, bitasyon agrikòl ak kominote ki nan zòn ki trè afekte yo, Gouvènè Cuomo te anonse yon seri 
mezi adisyonèl tankou: $1 milyon dola pou biznis ki nan konte Broome ak Tioga nan dezyèm seri sibvansyon 
nan Lajan Main Street; $1.3 milyon dola nan sibvansyon Lajan pou Redrèsman Agrikilti ak Kominote pou 143 
bitasyon agrikòl ki nan 21 konte pou ede peye frè manje betay ki te pèdi ak danre ki domaje; ak yon lòt 
$3 milyon dola pou kominote ki nan Southern Tier pou anboche Nouyòkè ki nan chomaj nan pwogram 
Neighborhood Rebuilding Corps.   
 
Gouvènè Cuomo di konsa: “Nouvo lwa a ap pèmèt yo jwenn anpil ak yon pakèt milyon dola pou kominote ki 
toujou ap fè redrèsman apre anpil dega Siklòn Irene ak Tanpèt Twopikal Lee.  Nou dwe kontinye travay pou 
asire tout moun ki te trè afekte nan tanpèt sa yo jwenn resous yo bezwen.  Mwen di mèsi pou manm lejislati a 
poutèt yo fè yon sèl pou sipòte pwojè-lwa sa a ki pral bay asistans enpòtan pou kominote yo isit la nan Southern 
Tier, ak nan lòt zòn ki toujou ap rekonstwi apre inondasyon yo.” 
 
Pwogram Sibvansyon pou Redrèsman Apre Inondasyon  
 
Semèn sa a, lejislati eta a te adopte pwogram sibvansyon $50 milyon dola Gouvènè Cuomo a pou redrèsman 
apre inondasyon yo pou kontinye efò redrèsman an nan zòn eta a ki te trè afekte nan Siklòn Irene ak Tanpèt 
Twopikal Lee. 
 
Nouvo lwa a ladan sipò ki anba la a pou redrèsman kominote yo apre tanpèt yo:  
 

 $21 milyon dola pou ti biznis yo, bitasyon agrikòl yo, lojman miltip yo, ak òganizasyon ki pa komèsyal 
yo ki te sipòte depans dirèk pou domaj fizik ki asosye avèk inondasyon yo epi ki pa garanti nan lòt 
pwogram redrèsman federal, eta a oswa lokal, oswa nenpòt peyè twazyèm pati.  Sibvansyon yo ap rive 
nan yon maksimòm $20,000, epitou y ap bay sibvansyon yo pou aplikan ki montre yo gen plis nesesite, 
selon evalyasyon domaj ki disponib ajans federal enpòtan yo bay apre inondasyon yo. 

 $9 milyon dola pou diminisyon inondasyon nan konte oswa pou pwojè kontwòl inondasyon.    
Sibvansyon pou chak konte ap varye ant $300,000 dola ak $500,000 dola; men, konte yo kapab aplike 
ansanm.  Yo dwe mete konte ki kalifye yo nan deklarasyon federal pou katastwòf yo 

 Gen yon lòt $20 milyon dola yo mete nan deklarasyon federal pou katastwòf yo te distribiye selon 
bezwen. 

 Pèmisyon gouvènman lokal pou kite kontribiyab ki te afekte nan tanpèt yo pou peye taks sou pwopriyete 
yo an plizyè vèsman. 

Nouvo lwa a ap pèmèt gen kredi tou pou konsèvasyon djòb pou biznis ki te afekte nan yon katastwòf natirèl.  
Kredi a ta disponib pou antrepriz ki gen omwen 100 anplwaye ki te kenbe travayè yo, oswa ki te ogmante wòl 
travayè yo pandan tan sa a.  Kredi a egal a 6.85 pousan salè djòb ki konsève yo, epitou li la pou patwon ki nan 
sèvis finansye yo, manifakti, devlopman lojisyèl, nouvo medya, devlopman syantifik, agrikilti ak lòt sektè.   
 

Senatè Tom Libous di konsa, “Mwen kontan poutèt n ap fèmen ane 2011 lan avèk yon lòt akò bilateral sou 
sekou akòz inondasyon yo.  Mwen di Gouvènè Cuomo mèsi pou kalite dirijan li paske li asire kominote ki 
afekte nan inondasyon yo jwenn sa yo bezwen pou reprann aktivite yo.  Ansanm, nou kapab montre kijan 
gouvènman sa a kapab travay pou pèp la." 
 

Manm Asanble Donna Lupardo di konsa, “Lè inondasyon yo te lakòz anpil domaj ak destwiksyon nan Southern 
Tier, mwen te prezante plizyè atik lejislasyon pou asire kominote nou yo te jwenn resous yo bezwen pou 
reprann aktivite.  Mwen di kòlèg mwen yo ki nan lejislati a mèsi poutèt yo te aksepte travay sou pwojè-lwa sa a 
semèn pase, epitou finansman sa a pral ede biznis yo, fanmi yo, ti vil yo ak vilaj yo reprann aktivite yo ak 
retounen vin nòmal.  Li trè enpòtan pou wè sa ki kapab rive lè moun ki nan gouvènman an ap travay ansanm, 
epitou mwen di Gouvènè Cuomo ak ekip li a mèsi pou kalite dirijan yo nan efò pou redrèsman apre tanpèt la, 
epitou poutèt li vini isit la jodi a pou siyen lwa enpòtan sa a. 
 

Finansman Main Street 
 

Yo te mete jiska $3 milyon dola disponib avèk lajan Fon Redrèsman Agrikòl ak Kominote Eta New York pou 
bay lajan pou biznis Main Street yo nan kèk zòn ki te frape pi di yo.   
 

Yo te anonse yon premye seri rekonpans sa yo nan dat 28 novanm, pou konte Greene, Schoharie ak Delaware, 
ki te resevwa ansanm yon total $1.5 milyon dola.  Jodi a, Gouvènè Cuomo te anonse dezyèm seri lajan sa a, pou 
yon montan $1 milyon dola.  Konte Broome ak konte Tioga ap resevwa $500,000 yo chak.  Finansman sa a pral 
satisfè bezwen an kapital ki pa t satisfè pou pwopriyetè biznis ak bilding ki nan minisipalite yo, tankou: 
Binghamton, Endwell, Vestal, Conklin ak Owego.   
 

Se konte yo ki te fè demann finansman sa a sou non pwopriyetè biznis ak bilding yo pou ede relanse ekonomi 
lokal yo.  Men kèk depans ki kalifye: modènizasyon bilding yo pou itilizasyon komèsyal ak rezidansyèl nan ri 
prensipal la, reparasyon ak ranplasman enstalasyon ak ekipman pèmanan, epitou pou envantè ak fon woulman. 
 

NY Works: Neighborhood Rebuilding Corps  
 

Jodi a, Gouvènè Cuomo te anonse, nan pwogram Neighborhood Rebuilding Corps li a, li te rezève yon lòt 
$3 milyon dola pou ede kominote ki nan Southern Tier yo rekonstwi apre domaj dènye inondasyon yo te lakòz.  
Gouvènè a te mande Depatman Travay pou travay dirèkteman avèk kominote ki nan rejyon an pou idantifye 
pwojè yo, epitou pou bay asistans nan netwayaj ak reparasyon.   
 

Nan mwa septanm lan, Gouvènè Cuomo te lanse NY Works: Neighborhood Rebuilding Corps pou ofri travay 
pou yon ti tan pou plizyè santèn Nouyòkè ki nan chomaj pou yon peryòd twa (3) mwa pou ede yo nan 
rekonstwiksyon an ak nan efò rekonstwiksyon an.  Yo te mete pwogram sa a anplas pou pran avantaj nan 
aksyon "Labor for Your Neighbor" (Travay pou Vwazen Ou) Gouvènè a kote plis pase 2,000 Nouyòkè te 
reponn apèl la ak enskri non yo pou ede viktim tanpèt la fè netwayaj pandan Wikenn Fèt Travay la. 
 

Pwogram Neighborhood Rebuilding Corps finanse avèk apeprè yon sibvansyon $16 milyon dola Depatman 
Travay Etazini, epitou li ofri travay pou yon ti tan k ap pèmèt moun yo retounen sou mache travay la lè li yo fè 
travay redrèsman apre katastwòf la.  Travayè pou yon ti tan yo ap resevwa fòmasyon pou fè demolisyon, 
netwayaj, reparasyon, modènizasyon, ak rekonstwiksyon estrikti, bilding ak pwopriyete piblik ki 

domaje ak detwi nan zòn katastwòf yo deziyen yo.  Travay la ka gen ladan travay andedan ak travay deyò.  
Answit, yo kapab itilize lajan an tou pou bay ekipman pou travayè yo.   
 
Pwogram pa fonksyone sèlman pou rekonstwi kominote yo, men tou li re-anboche travayè ki nan chomaj pou 
yon ti tan oswa ki nan chomaj nèt akòz tanpèt la.  Nan pwogram sa a, Eta New York pral anboche travayè atan-
pasyèl pandan apeprè 20 semèn pou yon salè mwayen $15 pa èdtan.  Moun k ap chèche djòb ki enterese nan 
pwogram nan kapab aplike depi yo rele Depatman Travay nan nimewo (888) 469-7365.  Depatman Travay gen 
responsablite dirèk pou kontakte kominote ki afekte yo.  Gouvènman lokal yo ka jwenn plis enfòmasyon tou 
konsènan finansman sa a depi yo rele Depatman Travay nan nimewo (212) 775-3371. 
 
Èd pou Kiltivatè yo 
 
Jodi a, Gouvènè Cuomo te anonse pwogram Farm Operation Match ki nan Agricultural and Community 
Recovery Fund (ACRF) pral mete $1.3 milyon dola nan sibvansyon adispozisyon kiltivatè ki te pran domaj nan 
Siklòn Irene ak nan Tanpèt Twopikal Lee.  Sibvansyon yo ap disponib pou 143 bitasyon ki nan 21 konte.  Lajan 
sa a pral ede peye depans pou manje betay ki te pèdi ak danre ki te domaje nan tanpèt la.   
 
Pwogram Farm Operations Match ap ofri yon ekivalan 50 pousan pou depans ranplasman manje betay yo, jiska 
$50,000.  L ap ofri tou yon ekivalan 50 pousan, jiska $10,000, pou ede fè depans pou achte fwi, legim, plant 
aliyman, pepinyè ak flè ki nesesè pou ranplase danre ki domaje nan tanpèt la pou konsève operasyon detay la.  
Pwogram nan ap aksepte yon dezyèm seri aplikasyon pou depans ki te fèt ant 1ye novanm 2011 ak 31 desanm 2011.   
 
Darrel J.  Aubertine, Manm Komisyon Depatman Agrikilti ak Mache, di konsa, “Anpil kiltivatè te pèdi danre ki 
te ka sèvi kòm manje pou betay yo pou sezon livè sa a.  Lòt yo te pèdi danre yo ta vann nan mache agrikòl yo.  
Pwogram sa a la pou ede yo avèk kèk nan depans yo te fè akòz pèt sa a.” 
 
Gouvènè a te anonse tou katriyèm eleman ACRF la, Pwogram On Farm Capital, pral kòmanse aksepte 
aplikasyon.  Pwogram sa a pral ede peye pou pèt an kapital yo.  Depans kalifye yo gen ladan sèten reparasyon 
estriktirèl minè, enstalasyon ak ekipman pèmanan.  Se Depatman Agrikilti ak mache ak NYS Homes and 
Community Renewal ki pral administre pwogram sa a nan tèt ansanm.  Kiltivatè ki enterese resevwa finansman 
ta dwe kontakte Depatman Agrikilti ak Mache yo.   

